 Бүген Иске Шәйморза авыл җирлегендә халык җыены үткәрү планлаштырылган иде. Бу җыенга без, 2016 елда башкарылган эшләрнең нәтиҗәсен бәяләргә, алда торган проблемаларны, максатларны ачыкларга диеп җыелдык.
Бугенге жыелышта катнашалар__________________________________

ЖЫЕЛЫШНЫҢ КӨН ТӘРТИБЕ:
1. Иске Шәйморза авыл җирлегенең 2016 елның отчеты.

2. Участковый уполномоченный полицииның отчеты –капитан полиции Чамин Игорь Владимирович.

3. Эталон агро хужалыгы житәкчесе Никитин Сергей Николаевич чыгышы

4. Төрлелэр.

Хөрмәтле Александр Валерьевич,
кадерле кунаклар, хөрмәтле авылдашлар!
Узган отчет елы илебездә булып узган, дөнья күләм сәяси тынгысызлык, икътисадый кризис белән үзенчәлекле булды. Һәр елны январь, февраль айларында районыбызда, авыл җирлекләрендә, авыл башлыклары үзләренең халкы, сайлаучылары алдында башкарылган эшләренә отчет ясый, алга таба эшләргә бурычлар, йөкләмәләр билгели. Авыл җирлеге Советы ел дәвамында үзенең эшен бюджет оешмаларының эшчәнлеген алып баруга, шушы төбәктә яшәүчеләрнең ихтыяҗларын үтәүгә, авылның чисталыгын, иминлеген, эчке тәртипне саклауга һәм бик күп төрле башка мәсьәләләрне хәл итүгә юнәлдерде.
2016 нче елның 18 нче сентябрьдә Россия күләмендә төп политик вакыйга-Россия Федерациясе Дәүләт думасына депутатлар сайлау булып узды. Сайлау списогында 1054 кеше, шуларнын 1040 гы сайлауда катнашты. Сайлаучыга ике бюллетень бирелде: бермандатлы округ буенча Гильмутдинов Ильдар Ирекович 882 тавыш җыеп җиңде 85%, Миргалимов Хафиз Гаязовичка 135 кеше тавыш бирде 13 %. Партийный список буенча Единая Россия партиясе 993 тавыш җыеп җиңде 95%. Сайлауларда актив катнашып дөрес юнәлештә булуыгыз өчен рәхмәтемне җиткерәм, шулай ук сайлау комиссиясенә һәм агитаторларга зур рәхмәт. 1 июльдән 15 авгутска кадәр авыл хуҗалыгын исәпкә алуны уңышлы гына үткәреп җибәрдек.
Бүгенгесе көндә Иске Шәйморза авыл җирлегендә 559 йортта барысы 1260 кеше яши, шуларның 554 е хезмәткә яраклы, 532 се пенсионерлар, 49 мәктәпкәчә яшьтәге, 90 мәктәп яшендәге балалар, 72 студент. Милләтләре буенча:  1058 татар, 194 чуваш, 9 урыс, 9 башка милләт кешесе. Отчет чорында 23 авылдашыбыз вафат булды (үткән ел  25 иде), дөньяга 5 бала туды. (үткән ел да 3 бала иде). 24 кеше пропискага керде, 31 кеше пропискадан теште.
Авыл Советы эшчәнлегенә килгәндә 11 авыл җирлеге Советы утырышы үткәрелде. Көн тәртибенә төрле мәсьәләләр куелып шуларга карарлар чыгарылды. 107 наториаль эшчәнлек башкарылды, болар 89 доверенность, 2 завещание, 8 имза раслау, 8 документның копияләрен раслау. 18 мең 600 сум дәүләт пошлинасы җыелды.  
Авыл үсеше буенча 5 елга стратегик план кабул ителде. 

Иске Шәйморза авыл жирлегенең бюджеты 2016 елга  5 976 мең сум итеп каралган иде, үтәлеш 6119 мең сум тәшкил итте. Шуның 4 414 мең  сумы дотация, 75  мең  сумы субвенция. Үзебез җыя торган салымнарны 114 % ка үтәдек. 996 мең каралган булса, 1139,4  мең сум итеп утәлде. Болар:

	 Наименование налогов
	План(мең)
	Вып(мең)
	% вып.

	Физик затлар налогы
	118,8
	213,7
	180

	шәхси милеккә налог
	64,8
	73,8
	113

	җир налогы
	731
	738,5
	101

	Бердәм авыл хуҗалыгы салымы
	22
	40,3
	183

	Дәүләт пошлинасы
	6
	18,6
	301


Чыгымнарга килгәндә, 731 мең сум МУП “Прогресс”ка җылылык өчен кучерелде, 572 мең сум энергосбытка күчерелде, шуның 92 мең сумы оешмалар яккан электр энергиясе, ә 480 мең сумы урам утлары эчен. 200 мең сум мәдәният йортының газ котелларын алмаштыруга кулланылды, 70 мең сум урам юллары чистартуга Шәйморза хужалыгына күчерелде, музейны жылыту очен 37 мең сумлык ташкумер алынды, 199 мең сум милек налогы, 173 мең сум җир налогы түләнде.

 Ел дәвамында авыл жирлегенә  920 гә якын кеше  телдән һәм 1 кеше язмача мөрәжәгать итте: 793 кеше – терле эчтәлекле справкалар, субсидия һәм материаль ярдәм алу өчен, төрле пособиеләр билгеләү буенча, ипотека һәм торак хәлләрен яхшырту буенча, нотариуска пенсия фондына документлар ясату буенча ярдәм ителде. 
Авыл җирлеге бюдҗетының керем өлешен арттыруны күздә тотып  шәхси хуҗалыкларның милкен теркәү, җир участокларын барлап чыгып аларны теркәү, аренда договорлары төзү эшләре алып барыла. 2017 елның 1 январена, Налоглар буенча 3 мең сумрак  артыграк бурычлары булган иптәшләрне списогы түбәндәгечә: Алеев Айрат Шмидович, НАУМЕТОВ ИРШАТ ЗИНАТУЛЛОВИЧ, ШАЙДУЛЛИН МАСХУТ ХАЛИЛОВИЧ, ИДРИСОВА РАМИЛЯ МУСТАФАЕВНА, НИКИФОРОВА НИНА ЕГОРОВНА, НАУМЕТОВА ЭЛЬФИЯ АТАУЛЛОВНА, АХМАДЫШИН АЛЬБЕРТ АМИРЗЯНОВИЧ, САЛИХОВ ЛЕНАР МУСТАКИМОВИЧ. Бу иптәшләргә налог инспекциясе көн саен пеня арттыра, түләмәсә суд аша недоимканы түләтә. 
 Агымдагы елда халыкны электр уты һәм газ белән тәэмин итү эзлексез булды. Барлыгы 200 йортка телефон кергән, 235 йорт интернет челтәренә тоташкан. 148 йорт ip телевидение белән куллана. Алар барысы да эзлексез эшләп тора.

Почта хезмәткәрләре халыкка газета-журналларны, пенсия, пособияләрне вакытында китереп тора. Газета-журналларга язылу планнарын үтәп киләләр.

Сберкасса бүлеге булу да авыл халкына акча салу, хезмәт хакы алу, налоглар, утка- газга, телефонга, штрафлар түләү өчен бик җайлы. 

Участок хастаханәсе, аптека, ФАП эшчәнлегенә килгәндә, медицина хезмэткәрләре үзләренең вазыйфаларын тырышып башкаралар. Халыкка медицина ярдәме күрсәтеп, 14 кешегә стационар һәм амбулатор дәва бирәләр, инвалидларга ташламалы даруларны вакытында кайтарып торалар. Бүгенгесе көндә безнең авылда 187 инвалид, 4 Бөек Ватан сугышы ветераны, 4 афганец, 8 чеченец яши. 

 Авыл җирлеге территориясендә сигез шәхси кибет эшли. Эшмәкәрләребез халыкны кирәкле көнкүреш товарлары белән тәэмин итеп торалар. 

Әдәбият уку белән кызыккан, укырга теләгән кешегә авыл китапханәсе эшләп килә. Яңа китаплар белән тулыландырып торыла. 
Урта мәктәптә 110 бала белем ала. Укыту, ашату, тору шартлары яхшы. Укытучылар күбесе югары белемле. 2016-2017 уку елына хәзерлек буенча безнең мәктәп Республика конкурсында өченче урынга лаек булды.
Тәртип ягына килгәндә кызганычка каршы авылыбызда тәртип бозучылар да юк түгел. Өч профилактика Советы утырышы үткәрелде. Анда тәртип бозучыларны, эчеп йөрүчеләрне, көн тәртибенә куеп тикшердек. МЧС, соцзащита хезмәткәрләре белән берлектә ялгыз торучыларнын һәм кыен гайләләрнен ойләренең электропроводкаларын комиссионно тикшердек. Авылда дүрт кыен гаилә бар, аларга даими барып тормыш хәлләре, тәртипләре белән  кызыксынып торабыз. Ул гаиләләрнең йортларындагы электр үткәргечләрен алыштырырга соц. защита ярдәм кулы сузды. Аларга бик зур рәхмәт. 
Авылыбызда дини йолаларны үтәү эшләрен, зиратларыбызны, мәчетне тәртиптә тотуны, имам-хатыйб, мэзин хәм авыл  картлары алып бара. Традицион ислам какуннары буенча, борынгыдан килгән тәртиптә дин алып барыла: 5 тапкыр азан әйтелә, жомга намазы, тәрәвех, гает намазлары һәм башка йолалары утәлә.
Мәдәният йортында кичләрен халык дружинасы тарафыннан дежурлык оештырылган. Хәзер көн кадагында булган, бөтен җир шарына таралган террорчылыкны кисәтү өстендә дә күп кенә эшләр алып барыла. Авылда таныш булмаган, шикле кешеләрне күргән очракта авыл җирлеге советына, участок полиция хезмәткәренә, йә булмаса район полиция бүлегенә хәбәр итәргә кирәк.

Ветеринария хезмәткәрләре дә елга берничә тапкыр авылда булган терлекләргә төрле ветеринар чаралар үткәрәләр, профилактик эш алып баралар. Чувашия Республикасында, бездән 100 чакрым ераклыкта дуңгызларның африка чумасы дигән авыру чыккан, ә безнең Чуваш Шәйморзасында 30 дуңгыз асрала. Шуңа күрә дуңгыз асраучы иптәшләрне дуңгызларны ачык һавада йөретмәскә чакырам.
         Март аенда референдум уздырып, үзара салым җыярга карар кылдык. 490 мең сум халык акчасы җыелды. җыелган акчага Республика бюджетыннан 1960,2 мең сум субсидия бирелде. Чуваш Шәйморзасының Чкалов, Калинин һәм Пушкин урамнарына, Иске Шәйморзаның Абдреев урамына,  Мокрый Савалеевка карьерыннан 2028 тонна щебень ташып 1927 мең сумлык, 1700 метр юл ясалды, ә Куйбышев урамына 523  мең сумлык 200 метр тимербетон плита түшәлде. Юл салу күп көч һәм тырышлык тәлап итә. Бу изге эштә ярдәм итүче авылдашларга: Филлипов Александр, Захаров Сергей, Кузмин Эдуард, Насретдинов Ренат, Батталов Ирек, Халитов Ильдус, Абдреева Саҗидә апага һәм башка ярдәм итүчеләргә чын күңелдән рәхмәт.
Самооблоҗение программасы буенча 2017 елда да эшләргә теләгебез бар, шуңа күрә 2016 елның 20 ноябренда референдум үткәрдек, һәм самообложение суммасын 800 сум дип кабул иттек. Без җыйган 1 сумга Республика бюдҗетыннан 4 сум субсидия биреләчәк. Жыелган акчага Гагарин, Куйбышев, Калинин,  Космовский, Комсомольский, Крупская, 22 нче Партсъезд урамнарына юл салу  планлаштырыла. 
Безнең авыл җирлегендә –7703 га чәчүлек җирләре, 785 җир пае шәхси хуҗалык җирләре бар.

Чәчүлек җирләреннән Шәйморза хуҗалыгы, 5000 гектар, фермерлар: Ахтямов Раил 400 гектар, Халитов Илдус 300 гектар хәм   шәхси кешеләр файдалана. Шәйморза хуҗалыгында 77 авылдашыбыз хезмәт куя. Шәхси хуҗалыкларда да, фермерларыбызда да бүгенгә терлек башы саны кимү күренеше күзәтелми. Шәхси хуҗалыкларда 284 сыер исәпләнә. 
2016 елда берничә тапкыр кыры үләмгә, кырдагы салам калдыкларына  ут тертү булды. Әле ярый пожарный машинаның йөртүчесе Ингел Замалетдинов үзенең эшенә җаваплы карый, молодец һәрвакыт сакта. Кыш көнне коеларда һәм бүтән сусаклагычларда запас су күләме  аз булу, күбесе хуҗалыклар берсе өстенә берсе, ара калдырмыйча урнашу, үзебезнен  янгын сундеру командасының начар жихазландырылуы, ә Уби янгын сундеру командасы авылдан 20 км ераклыкта урнашу безнен хәлне тагын да авырайта. Шуна күрә хөрмәтле авылдашлар, авылыбызның халкын һәм милкен саклау өчен хәрберебезне янгын куркынычсызлыгы таләпләрен төгәл үтәргә чакырам. 
 Дәүләтебез тарафыннан төрледән-төрле программалар (республиканские программы поддежки малых форм хозяйствования) эшләп килә. Кызганычка каршы безнең авыл халкы бу программаларда бик аз катнаша.
2016 елда 6 йортка 800 мең сумлык льготалы ЛПХ кредиты бирелде. Бу сан башка еллар белән чагыштырганда 2-3 тапкыр азрак.

 Терлек башы санын киметмәү өчен, республикабыз җитәкчелеге карары белән, савым сыерларына 3 мең сум, савым кәҗәләренә 1 мең сум субсидия бирдек. Субсидия күләме 898 мең сум тәшкил итте. Буаз таналар алу программасы белән биш хуҗалык файдаланып 10 тана алынды. Һәр танага Республика бюдҗетыннан 15 000 сум субсидия бирелде. 3 тән күбрәк сыер асраучы авылдашларга, туры заводтан 18 300 сумнан 7 сыер саву аппараты алдык. Һәр сыер саву аппаратына Республика  бюджетыннан  6 100 сум, субсидия бирелде. 

 Шәхси хуҗалыклардан арткан сөтне сатарга мөмкинлек бар. Вахитов Фарит, Заббарова Гулнара, Каюмов Илхамнар гаиләсе берөзлексез җыеп торалар. Бу халык өчен яхшы. 
Авылыбызда ялгыз калган өлкәннәр арта бара. Аларга 3 хезмәткәр  социаль ярдәм күрсәтә. Аларның эшләреннән әби-бабайлар барысы да канәгать.

 Авыл жирлегендә 18 күп балалы гаилә бар. Күп балалы гаиләләргә социаль ярдәм күрсәтелеп тора, коммуналь түләүләргә субсидия кайта. Аз керемле гаиләләргә ярдәм йөзеннән, район халыкны социаль яклау идарәсе, адреслы материаль ярдәм күрсәтеп килә. Авыл җирлеге Советы район социаль яклау идарәсе белән тыгыз элемтәдә тора. Шулай ук аз керемле социаль куркыныч гаиләләрнең балаларын ял иттерү турында даими эш алып барыла.
Апрель- май айларында авылны, тирә-якны чүп-чардан чистарту  буенча санитар-экологик ике айлык игълан ителгән иде. Шушы вакыт эчендә мәктәптә укучылар, бюдҗет өлкәсендә эшләүче иптәшләр, эшмәкәрләр белән авыл урамнарын, елга буйларын, посадкаларны чүп-чардан чистартып чыктык чүп үләннәрен чаптык. Юл буендагы посадкаларны чистартуга күп хезмәт куелды. Шушы эшләрдә катнашкан иптәшләргә зур рәхмәтләремне җиткерәм. 

Чуваш Шәйморзасы авылында, Республикабызның МФЦлар төзү программасы буенча, заманча җихазландырылган авыл клубы төзелеп куллануга тапшырылды. Төзелешкә Республика бюдҗетыннан 5 350 мең сум акча сарыф ителде.

Иске Шәйморза авылы мәдәният йорты бинасына республика  программасы буенча 5 миллион сумлык капиталь ремонт ясалды. Түбә калае, ишекләр, җылыту системасы, электр системасы алмаштырылды, стеналар буялды, входной группа ясалды. Үзебезнең көч белән идәннәр, стеналар һәм рәшәткәләр буялды. Мәдәният йортын төзекләндерүдә катнашкан һәрбер кешегә бик зур рәхмәт.  

Иске Шәйморза авылы урта мәктәбе территориясенә, Единая Россия партиясе булышлыгы белән 700 мең сумлык, заманча җихазландырылган универсаль спорт мәйданчыгы ясалды. 

Республика  программасы буенча Иске Шәйморза һәм Кече Шәйморза авылындагы урам утлары яңартылды- 58 светодиодный светильник куелды. Яңартуның бәясе 942 мең сумга төште. Халкыбызны электр уты белән эзлексез тәэмин итү ниятеннәнның авылыбызга өч яңа электр трансформаторлары куелды. Энергосберегаюший лампочкалар һәм светодиодный светильниклар кую, 2015 ел белән чагыштырганда, 29 мең квт. элетр энергиясен, 96 мең сум бюдҗет акчасын экономияләргә мөмкинчелек бирде.
2016 елда Иске Шәйморза авыл җирлегенең социаль-экономик  үсешенә, төрле бюдҗетлардан 20 млн. 143 мен сумлык капитал чыгымнар ясалды.

Безнең авылга ясалган инвестицияләр, төзелешләр очен, республикабыз, районыбыз җитәкчелегенә һәм районыбыз башлыгы Александр Валерьевич Шадриковка Шәйморза халкы исеменнән зур рәхмәт.
2016 ел дәвамында Бөек Ватан сугышында җиңүнең 71 еллык юбилее уңаеннан митинг уздырылды, бүләкләр бирелде һәм чәй мәҗелесләре оештырылды. Милләтебезнең матур традициясе буенча Сабантуй бәйрәмен уздырдык. Чәчү батырларын һәм ярышларда җиңүчеләрне бүләкләр белән шатландырдык. Спонсорларга,  бәйрәмне оештыруга һәм уздыруга ярдәм итүчеләргә зур рәхмәт.
Чуваш Шәйморзасындагы татар зиярәтенә авылдашыбыз Булатов Фанис Фаритович әйберләр кую бинасы ясатты. Иске шәйморза авылы мәчетенә су кертеп чыгарылды, туалетлар һәм тәһәрәт төзү бүлмәләре ясалды. Ремонт 500 мең сумга төште. Бу эшләрне авылдашларыбыз Алимов Наиль Назымович һәм Шарафутдинов Талгат Фоатович тулысы белән үз хисабларына эшләттеләр. Авылыбызда  шундый изге йөрәкле кешеләр булу белән без горурланабыз. Аларга безнен авыл халкы исеменнән олы рәхмәт! Алла саулыкларын бирсен, эшләрендә зур унышлар телибез.

2017 елда эш планнарыбызга килгәндә, алда торган төп бурычлар:
-Авыл җирлегендә кече эшмәкәрлекне үстерү

- Урам утларын яхшыртуны тәмамлау. 

-Чиста су программасында катнашу.
-Урам юлларын ясау.
- Зиратларның рәшәткәләрен ремонтлау, чистарту, тәртипләү.
-Җир һәм кешеләр музеен газлаштыру.

           Без барыбыз да беләбез, эшләрнең бертөрлесе бүген эшләнә торганы бар, ләкин киләчәктә эшләнә торган эшләр дә бик күп. Без һәрвакыт сезнең киңәшләргә колак салабыз, теләкләрегезне үтәргә тырышабыз. Шулай ук сезнең ярдәмгә өметләнәбез. Авылыбызны үстерү өстендә зур кызыксыну, уяулык күрсәтеп бергәләп эшләрбез дип ышанасым килә. Финанс кыенлыкларга карамастан күңел төшенкелегәнә бирелмичә, җиңнәрне сызганып, алга куйган бурычларны, планнарны тормышка ашырырбыз дигән өметтә калам!
Отчет шуның белән тәмам. Ихтибарыгыз өчен рәхмәт!

